
Di lenghis e lenghis di culture:
su la elaborazion des lenghis ‘piculis’

Ristret

Intai ultins agns, soredut de bande di studios leats ae ricercje
sociolinguistiche critiche, si € mettt in dubi il concet di named language,
considerat tant che un costrut social cence une so6 realtat empiriche (cf.
par esempli Otheguy/Garcia/Reid 2015). In realtat, za Coseriu (1988
[1981]) al fevelave di tré plans e di tré significats diferents di ‘lenghe’ un
plan universal, ven a stai la facoltat di fevela tipiche dai umans, un plan
individual, concret, de singule manifestazion comunicative, e un plan
storic, ven a stai une schirie di tradizions discorsivis che a vadin a forma
une architeture complesse, la che diferentis varietats a cjapin su
funzions comunicativis diferentis. Cuant che o fevelin di ‘lenghe’ intal
mont european e di soreli a mont in gjeneral, o fevelin soredut di chest
tierc plan, che al corispuint a ché che Kloss (21978) al clamave ‘lenghe di
culture’ o lenghe par elaborazion’. Nol stupis duncje che, cuant che une
lenghe e je ricognossude tant che lenghe regjonal o minoritarie, si metin
in vore proces di elaborazion intensive e estensive (Koch 1988) de lenghe
stesse par riva ae formazion di une architeture diasistemiche, cuntune
varietat standard di riferiment o ‘lenghe tet’, di doprale intes ocasions di
distance comunicative (cf. Koch/Oesterreicher 22011, Maas 2010), creant
cussi une diferenziazion funzional jenfri varietats diferentis. Inte mé
comunicazion o fevelarai dai mecanisims e des finalitats de elaborazion e
standardizazion des ‘lenghis piculis’, cun particolar atenzion ae realtat
dal furlan. Chest, za cu la le¢ regjonal n.15/1996, ma soredut daspo dal
so ricognossiment tant che lenghe minoritarie storiche dal stat talian cu
la le¢ nazional 482/1999, al viot une fuarte ativitat di elaborazion
esplicite e implicite pe formazion di struturis linguistichis e tradizions

discorsivis propriis de distance comunicative. O fevelarai cun di plui dal
rapuart jenfri standard e varietats (diatopichis, diafasichis e
diastratichis), sul ‘plurilinguisim interni’ (Wandruszka 1979) e su la
diferenziazion funzional des risorsis linguistichis dal repertori individual
e comunitari.

Grup Immigrazione Salute FVG de SIMM
Valentina Brussi, Alice Pischiutti

Medisine Social dal Dipartiment di Prevenzion de ASUFC

Medisine preventive in Friiil Vignesie Julie
pai migrants de rote balcaniche
vie pe pandemie dal COVID

Ristret

Ancje in chescj ultins doi agns, cundut de pandemie, i numars dai
migrants che a rivin de rote balcaniche, cjatats far in Frial-VJ, a son
restats alts soredut intes provinciis di Triest e di Udin. I migrants a vegnin
la plui part de Asie central cuntune prevalence nete di mascjos zovins
adults o mindrs, ma cuntun mosaic etnic, linguistic, religjos, cultural e
familiar tant compleés.

La situazion epidemiologjiche dai pais traviersats dai migrants e a
influit su la durade e su la dificoltat dal via¢ migratori e il passac¢ di
confins simpri plui sigjilats di barieris di murs e di fii spinats al € deventat
ancjemo plui pericolos e imberdeat.

La sanitat publiche par sta dadar ae saltt di dute le comunitat
furlane e a metat in vore buinis misuris di control e di prevenzion de
difusion dal COVID 19 cuntune determinade e ordenade seriis di
intervents.

I cas di positivitat cjatats intai imigrats a son stats simpri tant
modescj, sedi in numars assolits, sedi in percentual e, soredut intal
2020, lis dificoltats plui grandis si son pandudis chés dal isolament dai
positifs e des cuarantenis dai contats e dai gnufs rivats.

Lant daur dai protocoi sperimentats de Medisine Social di Udin, i
Dipartiments di

Prevenzion si son ativats par someti a control cun tampon ducj i
migrants cjatats far, prime de 16r jentrade in struturis di acet, e a destina
l'isolament dai sogjets positifs e lis cuarantenis dai gnufs rivats e dai
contats di cas.

La programazion e la esecuzion dai intervents di medisine preventive
(tampons, isolaments, cuarantenis, educazion sanitarie e vacine) € je

stade organizade daur des esigjencis locals specifichis e diferentis fra
areis di confin, areis urbanis, grancj centris di acet, acet difonduat, cun
atenzion particolar a minors forescj no acompagnats, fameis, feminis e
personis vulnerabii.

Dopo il completament de prime fase de campagne vacinal cuintri il
COVID 19 drecade al personal sanitari, ai ospits des cjasis di polse e a
oms e feminis di plui di otante agns, si € frontade la cuistion de vacine
no dome dai migrants dentri intes struturis e dai operadors dal acet, ma
ancje di dutis lis personis talianis e forestis che a vivin situazions di
discomut, margjinalitat, solitudin o che a son cence cjase o cence
residence o cence documents, tacant des assistentis familiars forestis fin
ai migrants che a son chenti dome “di passa¢”. A son personis dificilis di
riva a cjata che dispés a an pore e reticence a dopra i servizis sanitaris,
ma la sinergjie fra volontariat e sanitat publiche e lintervent dai
mediators linguistics e culturals a an permetuat infin di invia la campagne
des vacinis.

Capi i fators che a influencin la adozion de agriculture di precision:

une indagjin in Italie

Abstract

Precision agriculture (PA) is able to play a relevant role in the
transition toward sustainability. However, in spite of the advantages that
these technologies seem to generate, PA adoption in Italy is still slow and
lagging. In order to provide insights on the determinants and barriers to
the adoption of these technologies, a survey among a number of farmers
was carried out to better understand purchase choice. Our study aims to
point out both preferences and willingness to pay (WTP) of end users.
Instead of exploring the factors able to influence the whole adoption
process, the study tried to describe socio-economic characteristics, habits
and behavior of potential adopters.

Ristret

La agriculture di precision (PA) e pues zuia une part impuartante te
transizion viers de sostignibilitat. Dut cas, ancje se al somee che chestis
tecnologjiis a puartedin vantacs, la adozion de PA in Italie e je inmo lente
e in ritart. Par da aprofondiments su lis determinantis e su lis barieris tal
adota chestis tecnologjiis, e je stade fate une indagjin tra un ciert numars
di agricultors par capi mior lis sieltis di acuist. Il nestri studi al ponte a
mostra sedi lis preferencis che la disponibilitat a paia (WTP) dai utents
finai. Impen di esplora i fators in stat di influenca dut il proces di adozion,
il studi al a cirat di descrivi lis carateristichis socio economichis, lis
usancis e il compuartament dai potenziai adotants.

Une atrezadure par miora il lavor

dilunc lis primis tré etis dal cavalir

Ristret

Al & un piec che si lavore la sede in Frial ma daspo de Seconde vuere
mondial e je cuasi sparide. Cumo, par torna a tira su i cavalirs, e je une
propueste finanziade midiant il PSR par disvilupa machinaris che a an
l’'obietif di miora il lavor tes primis tré etis dal cavalir. Par chest il grop di
ricercje di Mecaniche agrarie de Universitat dal Frial al a progjetat e
metat adun une strumentazion che cumo e je in prove intune aziende
dongje Aquilee.

La impuartance de esperience cui fruts pe formazion professionadl
dai mestris de scuele primarie

Ristret

La leterature de ricercje e a dimostrat in maniere esauriente che la
formazion dai insegnants e a di cjapa dentri la analisi des propuestis
didatichis, dai struments e dai metodis propris de materie par fa in mut
che e sucedi ché curvadure che e permet il passac da la cognossince a la
competence, cussi che il futar insegnant al sepi cred ambients di
aprendiment dula che il coinvolziment personal dai students al sei valit
(eficag) rispiet ae paronance dai diviers argoments. Il model che al integre
lis modalitats Metacultural, Esperienzial, Progjetual e Situade, che al &
stat studiat e sperimentat intai ultins 20 agns dentri dal Cors di
Didatiche de Fisiche de UniUd pe formazion dai futirs insegnants, si €
mostrat valevul rispiet al passa¢ di apropriazion de materie, da la
cognossince a la competence che e permet a cui che al deventara un
docent di savé crea ambients di aprendiment dula che il coinvolziment
personal dai arléfs al risulti eficac. In chest model la fase Situade, di
implementazion intes classis di percors progjetats dai futirs insegnants,
al zuie une part impuartante sedi pal docent in formazion o in servizi sedi
pe introduzion a scuele di inovazion didatiche e materiai che si fondin su
la ricercje. Il model al previot un micro-aprendistat tal contest scolastic
su la educazion sientifiche, tal cas specific la fisiche, bon di (adat par)
produsi colegament e colaborazion tra scuele e Universitat su doi plans:
di une bande la condivision de valutazion des competencis otignudis dai
insegnants in formazion e, di ché altre, 'apuart di inovazion didatiche e
dal svilup professional dai insegnants in servizi che al derive dai percors
didatics e dai materiai fondats su la ricercje. L'aprendiment Situat,
produstt da lis esperiencis sul cjamp realizadis in classe e dal
monitorament e analisi dai percors e dai risultats di aprendiment dai
fruts, al permet di consolida la competence professional che si complete
cu la riflession e la valutazion di dut il percors formatif de bande dai
futars insegnants. La responsabilitat inte realizazion e inte valutazion dai

modui di intervent didatic intal contest dal cors di Didatiche de Fisiche,
e a produsut un gnuf model di colaborazion istituzional tra la universitat
e la scuele. In chest model si realize la triangolazion tra il Cors, il
Laboratori e il Tirocini, integrazion che si realize traviers modui di
intervents didatics inovatifs, fondats su la ricercje didatiche pe educazion
sientifiche te scuele primarie. Cheste impostazion e a, cun di plui,
incoragjat la integrazion de professionalitat dal docent espert cun ché dal
docent in formazion. In chest contribuit al ven analizat I'impat su la scuele
dai intervents didatics che a an viodut la partecipazion, dilunc di 3 agns,
di 360 insegnants in servizi e ancjetancj insegnants in formazion.

Il plan in pendence: machine ‘artificiose’
doprade pe costruzion de fuartece di Palme e strument sientific
a cjaval dal XV e XVI secul

Ristret

I1 plan inclinat e je une leve particolar par ridusi il pés di un cuarp e fai
supera un disnivel cuntune fuarce di trazion inferior dal pés e ancje fa cori
di rive ju un cuarp in linie drete. Il stes ogjet al € stat studiat dal inzegnir
Buonajuto Lorini, supervisor su lis voris de fuartece di Palme, e di Galileu
Galilei pari de sience moderne. La diference fondamental di ategjament dai
doi studios e sta inte 1or formazion sientifiche e filosofiche: Lorini al viodeve
il plan inclinat tant che un imprest pratic par tira su un pés (principi static);
Galileu invezit, lu cjalave tant che une linie di percors par decressi la
velocitat di un cuarp in colade libare (principi dinamic). Di une bande o vin
vat la maraveose costruzion de fuartece a forme di stele, di ché altre la prime
rivoluzionarie lec fisiche che e a viert il spazi pe rivoluzion sientifiche.

Cualchi avanzament tai problemis inviers dinamics
pes telis di ragn

Ristret

Chest contribut al trate di un par di risultats resints otignuts tal studi
des piculis vibrazions des telis di ragn assialmentri simetrichis. O cjapin in
considerazion il probleme de localizazion de prede midiant misuris di
vibrazions in plan e o determinin lis cundizions suficientis pe identificazion
uniche de regjon dal impat. Cun di plui, o presentin une metodologjie pe
determinazion des fuarcis di prension te tele di ragn fondade su la
misurazion di une cubie di autovalors de picule vibrazion trasversal. I
risultats si son otogniuts in colaborazion cun Alexandre Kawano (Universitat
di San Paolo, Brasil) e Ramoén Zaera (Universitat Carlos III di Madrid,
Spagne).

